
მთვარის მღვიმეები — მათ შორის ლავური მილები და იმპაქტურ პროცესებთან 

დაკავშირებული ჩაქცევითი სტრუქტურები — წარმოადგენს პლანეტარული გეოლოგიის 

ერთ-ერთ ყველაზე პერსპექტიულ კვლევით ობიექტებს. მაღალი გარჩევადობის 

ორბიტალურმა მონაცემებმა შესაძლებელი გახადა მთვარის ზედაპირზე ასობით ასეთი 

სტრუქტურის იდენტიფიკაცია, რაც მნიშვნელოვან ინფორმაციას გვაწვდის როგორც მთვარის 

გეოლოგიური ევოლუციის, ისე მისი ქერქის შიდა აგებულების შესახებ [1]. 

სასემინარო ნაშრომში წარმოდგენილია მთვარის გეოლოგიური კონტექსტის მიმოხილვა, 

მღვიმეების ძირითადი ტიპების დახასიათება და მათი წარმოშობის მექანიზმების ზოგადი 

განხილვა. განსაკუთრებული ყურადღება ეთმობა კინგის კრატერის მიმდებარე იმპაქტ-

მდნარის აუზს (Al-Tusi melt pond), როგორც მრავალფეროვანი მორფოლოგიის მქონე საცდელ 

არეს, სადაც სხვადასხვა ტიპის ჩაქცევები ერთ სივრცეშია თავმოყრილი [2]. დისტანციური 

ზონდირების მონაცემებზე დაყრდნობით განხილულია რობოტული საველე კვლევითი 

მისიის კონცეფცია და ოპერაციული კრიტერიუმები სამიზნე ობიექტების შერჩევისთვის. 

ნაშრომის დასკვნით ნაწილში შეფასებულია მთვარის მღვიმეების პოტენციალი სამომავლო 

ადამიანური მისიებისა და ასტრონავტული ბაზების განთავსების კონტექსტში. ბუნებრივი 

დაცვა რადიაციისა და ექსტრემალური გარემო პირობებისგან მღვიმეებს აქცევს 

მნიშვნელოვან სტრატეგიულ რესურსად მთვარის გრძელვადიანი კვლევისა და 

ათვისებისათვის [3;4]. 

